
[bookmark: _GoBack]Հոդված 1. «Պետական կառավարման համակարգի մարմինների մասին» 2018 թվականի մարտի 23-ի ՀՕ-260-Ն օրենքի 9-րդ հոդվածի 8-րդ մասում «2018 թվականի սեպտեմբերի 30-ը» բառերը փոխարինել «2019 թվականի մարտի 30-ը» բառերով։
Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից:














ՀԻՄՆԱՎՈՐՈՒՄ
«ՊԵՏԱԿԱՆ ԿԱՌԱՎԱՐՄԱՆ ՀԱՄԱԿԱՐԳԻ ՄԱՐՄԻՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ  (ԱՅՍՈՒՀԵՏ` ՆԱԽԱԳԻԾ) ԸՆԴՈՒՆՄԱՆ


1.	Անհրաժեշտությունը. 
 	Նախագծի մշակումը պայմանավորված է Սննդամթերքի անվտանգության տեսչական մարմնի ձևավորման` նախատեսված ժամկետի վերանայման անհրաժեշտությամբ:  
2.	Ընթացիկ իրավիճակը և  խնդիրները. 
Ներկայումս «Պետական կառավարման համակարգի մասին» ՀՀ օրենքի (այսուհետ` Օրենք) 9-րդ հոդվածի 8-րդ մասի համաձայն նախատեսված է Սննդամթերքի անվտանգության տեսչական մարմինը ձևավորել մինչև 2018թվականի սեպտեմբերի 30-ը: Օրենքի նույն մասի համաձայն սահմանվում է նաև, որ  տեսչական մարմնի ձևավորումը իր մեջ ներառում է մարմնի կանոնադրության, աշխատողների քանակի հաստատումը, ինչպես նաև վերջինիս գործունեությունը կանոնակարգող օրենսդրության վերանայումը: 
Ներկայումս շահագրգիռ մարմինները նախապատրաստում են տեսչական մարմնի գործունեությունը կարգավորող օրենսդրական առաջարկների փաթեթը` տարանջատելով քաղաքականության մշակման և վերահսկողության իրականացման գործառույթները:
Հաշվի առնելով այն հանգամանքը, որ օրենքով նախատեսված ժամկետում անհնար է իրականացնել վերը նշված աշխատանքները՝ նախագծով նախատեսվում է ամրագրել նոր ողջամիտ ժամկետ։
3.	Տվյալ բնագավառում իրականացվող քաղաքականությունը. 
ՀՀ կառավարությունը որդեգրել է նոր քաղաքականություն` վեահսկողական  անկախ և թափանցիկ մարմինների ստեղծումը ՀՀ կառավարության ենթակայությամբ` քաղաքականության մշակման և վերահսկողության իրականացման գործառույթների տարանջատմամբ: 
4.	Կարգավորման նպատակը և բնույթը.
	Նախագծով առաջարկվում է սահմանել Սննդամթերքի անվտանգության տեսչական մարմնի ձևավորման նոր ժամկետ։ 
5.	Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ վարչապետի Տեսչական մարմինների աշխատանքների համակարգման գրասենյակի կողմից:
6.	Ակնկալվող արդյունքը. 
Նախագծի ընդունմամբ պայմանավորված ակնկալվող արդյունքը Սննդամթերքի անվտանգության տեսչական մարմնի վերջնական ձևավորումն է:










ՏԵՂԵԿԱՆՔ

«ՊԵՏԱԿԱՆ ԿԱՌԱՎԱՐՄԱՆ ՀԱՄԱԿԱՐԳԻ ՄԱՐՄԻՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ   (ԱՅՍՈՒՀԵՏ` ՆԱԽԱԳԻԾ) ԸՆԴՈՒՆՄԱՆ
 

1. Այլ իրավական ակտերում փոփոխությունների և/կամ լրացումների անհրաժեշտությունը.
Նախագծի ընդունման դեպքում նախատեսվում է փոփոխություն կատարել ՀՀ վարչապետի 2018թ. հունիսի 11-ի թիվ 720-Ա որոշման մեջ: 
1. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
1. Այլ տեղեկություններ (եթե այդպիսիք առկա են)














ՏԵՂԵԿԱՆՔ

Նախագիծը ՀՀ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների էական ավելացման կամ նվազեցման չի հանգեցնում:





